
Efni: Umsögn Fuglaverndar um “Áform um frumvarp til laga um vindorku”. Mál nr. 

251/2023 

 

 

Fuglavernd fagnar því að taka eigi til skoðunar lagaumgjörð um uppbyggingu vindorku, enda 

er full ástæða til að setja slíkri uppbyggingu ákveðnar skorður til að koma í veg fyrir stórfellt 

tjón á fuglalífi Íslands. 

 

Hvort sem farin verður sú leið að setja umgjörð lagaumhverfis vegna vindorku innan eða 

utan rammaáætlunar, er algjör forsenda þess að hefja hér uppbyggingu vindorkuvera að 

tekið verði fullt tillit til fuglalífs. Án þess er ekki nokkur leið að nýting vindorku verði í sátt við 

náttúru eða að hún geti talist grænn kostur. 

 

Nauðsynlegt er að útiloka frá upphafi þessa ferlis að vindorkuver verði staðsett í eða við 

mikilvæg fuglasvæði og jaðarsvæði þeirra, sem og í og við mikilvægar farleiðir fugla. Skiptir 

þá engu hvort um sé að ræða svæði á landi eða í sjó. 

 

Í þessu samhengi bendir Fuglavernd á að stórauka þarf fuglarannsóknir á Íslandi til að 

kortleggja betur þessi svæði, og þolir það enga bið. Til þess að það geti orðið verða 

stjórnvöld að auka fjárveitingar til þeirra stofnana sem helst stunda fuglarannsóknir (t.d. 

Náttúrufræðistofnun Íslands, náttúrustofur og Rannsóknasetur Háskóla Íslands) eða gera 

sérstaka samninga við þær til að standa straum af kostnaði við slíkar rannsóknir. 

 

Fuglavernd hvetur eindregið til að starfshópurinn sem vinna á frumvarp til laga um vindorku 

kynni sér annars vegar efni málþings um fugla og vindorku, sem Fuglavernd stóð fyrir á árinu 

2023 og sjá má upptöku af hér: https://fuglavernd.is/2023/03/21/malthing/, sem og grein 

formanns Fuglaverndar um fugla og vindorku sem finna má hér: https://nsv.is/wp-

content/uploads/2022/01/Fuglar13-Vindmyllur.pdf. Auk þess er að finna ýmsar nytsamlegar 

upplýsingar um fuglalíf og vindorku hér: https://fuglavernd.is/busvaedavernd/virkjun-

vindorku/.  

 

Með góðum kveðjum f.h. stjórnar Fuglaverndar, 

Menja von Schmalensee, formaður 

Hólmfríður Arnardóttur, framkvæmdastjóri 

